
Kalekale ḓoroboni ya fhasi ha lwanzhe,
Ho vha hu tshi dzula tshiṅwe tshivhumbwa,
Tsha tshivhumbeo tshi songo ḓoweleaho na luthihi.

Tshi na milenzhe mivhili, zwanḓa zwa rathi,
Na mbilu tharu nga ngomu ha khana yatsho,
U ṱangana na tshivhumbwa itshi
Zwi nga sia nnyi na nnyi o akhamala.



Ozzy tsha Okhuthophasi tsho vha tshi
 na nyofho,
  Tsho fhumula nahone tshi na ṱhoni,
    Tshi sa ṱoḓi u fhaṱa vhukonani
    Na vhaṅwe vha khou fhiraho.

Tshi tshi khou shumisa nḓila yatsho yo khetheaho
U shandukisa tshivhumbeo tshatsho na muvhala
U dzumbama zwo vha zwo leluwa khatsho.



Sefhalophodo tsha malofha a ṱaḓa,
muvhili wo vhumbeaho sa vhuluvhi, tsha dovha hafhu tsha ṱalifha,
fhedzi Ozzy tsho vha tshi sa vhuyi tsha ṱoḓa u bva tsha tamba
u swika zwithu zwi tshi shanduka ḽiṅwe ḽa maḓuvha…



Tshi no rasa, tsho thanyaho nahone tsho ḓalaho miḓai
Tshivhumbiwa itshi tsho vha tshi songo ḓowelea,

Tshi tshiṱuku nga tshiimo.



Dzina latsho ndi Peewee Prawnson
U fhaṱa vhukonani vhuswa
Ndi wone mutambo une tsha u funesa.

Na maṱo o ḓilugiselaho
Na phere ṱhanu dza milenzhe dzo thanyaho,
Tsho sedzasedza thungo dzoṱhe
Tsho ḓi imisela u ḓiwanela khonani ntswa.



Tsho ḓala nungo dza u tamba hu si na u lindedza,
  Peewee tsho ya kha Ozzy
   nga muya wa vhukonani.

“Ri nga vha khonani?” tsho vhudzisa nga dakalo,
Fhedzi Ozzy tsha sokou gungula.

“Ndi khou to humbela! Ṱutshelani kule na nṋe!”

Peewee tsha isa phanḓa na u humbela, tsha nga a tsho ngo 
tshipfa ngauri tsho vha tshi tshi fulufhela uri Ozzy tshi na
vhulenda
Nga ngomungomu mbiluni yatsho.

Peewee tsho bambela tsho takala,
Tshi tshi khou fhaṱa vhukonani na vhanzhi
Vha re nga ngomu lutsingani lwa maḓi.

Ozzy wa milenzhe yo songanaho sa rokho
Tsho dzhia tsheo ya uri a tshi ṱhogi khonani
Tsha mbo ḓi dzumbama fhasi ha tombo.



Swiswi ḽa mbo tiba khunzikhunzi masiari ayo
musi mubammbeli a tshi bvelela.

A vho ngo ḓivha uri murunzi uyo ndi wa khombo,
Wa mbo fasha Peewee na khonani dzawe
Tsha vha panga kha mambule atsho.



Ozzy tsha bvelela tshi tshi bva he tsha vha
tsho dzumbama hone,
Tsha vhona nyofho kha zwifhaṱuwo zwa
khovhe dzoṱhe.

Tsho vha tshi tshi ḓivha zwine zwa khou ḓo
tevhela.
Sa izwi na tshone tsho vha tsho no ṱangana
nga mubammbeli uyu a ofhisaho.

Tshililo tsha Peewee tsho vha tshi na nyofho ngomu,

“Ri ḓo bviswa nga nnyi kha heyi
khakhathi khulu?”

Peewee’s plea for help echoed his distress.

“WHO WILL BE THE ONE TO SAVE US
FROM THIS AWFUL MESS?”

Tsho vha tshi nga si tendele hezwi uri zwi itee!
Vho vha vha tshi khou ṱhoga thuso yatsho.
Milenzhe ya Ozzy ya malo
ya hovhelela,
tsho dzika, tshi sa ofhi,
Tsha farelela mambule nga nungo dzatsho 
dzoṱhe,
Fhedzi mubammbeli a farisa o khwaṱha
O ḓiimisela nndwa.



Ozzy tsha mbo bvisa inki yatsho yo khetheaho,
Tsha tshuwisa mubambeli tsho tsinya maṱo.



Mambule a ṱhukhuwa,
zwivhumbwa zwa lwanzheni zwa vhofholowa!
Zwa bammbela nga u ṱavhanya zwi tshi humela
lwanzheni.
 
    Peewee tsho pfa tsho vhofholowa
     tsha pembela nga dakalo,
      “Ozzy, no ri phulusa!
       Ndi tshifhinga tsha u pembela!”



U shona ho fhela, Ozzy tsho vha tshi tshi khou ḓi hudza nga 
vhuhali
hatsho, mbilu dzatsho tharu dzi tshi khou ṅweṅwela.
Hu hone tshi tshi khou pfa zwavhuḓisa.
Nga dakalo ḽiswa, Ozzy tsho femela nṱha.
Tsha dzhia tsheo ya uri, tshi ḓo lingedza hezwi zwa vhukonani.
U bva ḓuvha ḽeḽo, vhutshilo ha Ozzy ho shanduka,
U tamba mudzumbamo havha wone mutambo une tsha u
takalela u fhira yoṱhe.
Na Peewee, tsho ḓala dakalo ḽi fhodzaho,
Tsho zwi ḓivha uri okhuthophasi
Ndi khonani dzo khetheaho. 



Nga ngomu lwanzheni lu dudelaho lu no pfi lwanzhe
lwa Indian,
 
  Hune ha bvelela zwikanukisaho,
   Vhulenda na vhukonani
    ndi zwa ndeme u fhirisa musuku.



Magumo


